
Kirish.  Hozirgi vaqtda o‘simlik xo-
mashyosi tarkibidagi biologik faol mod-
dalarni chuqur o‘rganish farmatsevtika, 
oziq-ovqat texnologiyasi va biotexnologi-
yaning muhim yo‘nalishlaridan biri his-
oblanadi. O‘simliklardan olinadigan ek-
straktlar tarkibida organizm uchun zarur 
bo‘lgan vitaminlar, mineral moddalar, 
oqsillar, aminokislotalar va boshqa bi-
ologik faol komponentlar mavjud.

Vitaminlar kimyoviy jihatdan juda 
murakkab bo‘lishi bilan bir qatorda ularn-
ing inson organizmida bajaradigan vazifa-
si juda ham xilma xildir. Suvda eriydigan 
vitaminlar tabiatan yog‘lar, inson orga-
nizmi uchun foydali bo‘lgan uglevodlar va 
aminokislotalardan tashkil topgan oqsil-

lardan birmuncha farq qiladi [1]. Vitamin-
lar kimyoviy jihatdan murakkab guruhlar 
bo‘lib ular tabiatda oziq-ovqat mahsulot-
larida hamda o‘simlik xomashyolaridan 
olinadigan vositalar va qo‘shimchalarda 
mavjud bo‘lib, ularning yetishmovchili-
gi inson organizmida turli xildagi kam-
chiliklarni keltirib chiqaradi. Lekin ushbu 
yetishmovchiliklarning oldini olish mum-
kinligi ham o‘ziga xos ahamiyatga ega hi-
soblanadi [2]. Suvda eruvchi vitaminlarga 
tiamin, riboflavin , niatsin, piridoksin, fo-
latlar va  askorbin kislota singari vitamin-
lar kiradi [3]. Dukkakli o‘simliklar tarkibi-
da turli xil gidrolitik fermentlar mavjud 
bo‘lib, ular yuqori biologik faolligi bilan 
ajralib turadi. No‘xat (Cicer arietinum) 

Annotatsiya. Hozirgi kunga kelib dorivor o‘simlik xomashyolaridan foydalangan 
holda olingan dori vositalaridan turli hil kasalliklarni davolash dunyoda jadal rivojlan-
ib bormoqda. Shuning uchun ushbu ilmiy maqolada No‘xat (Cicer arietinum ) oʻsim-
ligidan ajratib olingan quruq ekstraktning tarkibidagi suvda eruvchi vitaminlar tarkibini 
miqdoriy tahlili oʻtkazildi.  Tadqiqot suvda eruvchi vitaminlarni aniqlashda yuqori sama-
rali suyuqlik xromatografiyasi (YUSSX) usulidan foydalanib olib borildi, olingan ajratma 
tarkibidagi suvda eruvchi vitaminlar tahlil  qilinib, vitamin B1, B2, B3, B6, B9 va C vita-
minlar aniqlandi. Olingan natijalarga koʻra, No‘xat (Cicer arietinum ) oʻsimligidan ajrat-
ib olingan quruq ekstrakt tarkibida B1, B2, B3, B6, B9 va C vitaminlar aniqlandi.

Kalit so‘zlar: no‘xat (Cicer arietinum), quruq ekstrakt, yuqori samarali suyuqlik xro-
matografiyasi (YUSSX), suvda eruvchi vitaminlar B1, B2, B3, B6, B9 va C. 

dunyoda keng tarqalgan va oziq-ovqat si-
fatida qadrlanadigan dukkakli ekinlardan 
biridir. Uning urug‘lari oqsil, uglevod, vi-
tamin va mineral moddalarga boy, bu kabi 
ishlar bilan xorijiy olimlar ham ko‘pgina 
tadqiqotlar o‘tkazishmoqda [4,5].

Tadqiqotning maqsadi. Mazkur 
tadqiqotlar davomida No‘xat (Cicer arie-
tinum) o‘simligi urug‘idan olingan quruq 
ekstrakt tarkibidagi suvda eruvchi vita-
minlar tarkibini va ularning miqdorini 
aniqlash maqsad qilib olindi. Tadqiqot 
obyekti sifatida No‘xat (Cicer arietinum) 
o‘simligi belgilandi. 

Materiallar va usullar. No‘xat (Cicer 
arietinum) o‘simligi suvda eruvchi vita-
minlar tahliliga bag‘ishlangan bo‘lsa-da, 
quruq ekstrakt fermenti no‘xat urug‘la-
ridan ekstraktsiya qilinadi, cho‘ktirish va 
xromatografiya orqali tozalash jarayon-
laridan o‘tkaziladi. So‘ngra, fermentning 
suvda eruvchi tarkibi yuqori aniqlikdagi 
yuqori samarali suyuqlik xromatogra-
fiyasi (YUSSX) usuli bilan aniqlanadi. 
No‘xat (Cicer arietinum) urug‘larini unib 
chiqqan nihollari avval yaxshilab toza-
lanadi va maydalanadi. Odatda, quruq 
ekstrakt eng faol bo‘lgan unib chiqish 
bosqichi tanlanadi [6]. Maydalangan na-
muna oqsilni himoya qiluvchi va (pH) ni 
ushlab turuvchi fosfat buferi yordamida 
ekstraktsiya qilinadi. Aralashma ma’lum 
vaqt davomida aralashtiriladi va so‘ngra 
sentrifugalash orqali xom (suvli) ekstrakt 
ajratib olinadi. Olingan ekstrakt tarkibida-
gi quruq ekstrakt fermenti ammoniy sul-
fat  tuzi yordamida cho‘ktiriladi. Odatda, 
buning uchun Tadqiqot obyekti sifatida 
mahalliy no‘xat (Cicer arietinum) urug‘lari 
tanlandi. Xomashyo yuvilib, toza suv-
da 8-12 soat davomida ivitildi. Ivitilgan 
urug‘larni namlikni yo‘qotmaslik uchun 

salqin va qorong‘u joyda 72 soat davomi-
da o‘stirildi. Undirilgan urug‘larni maydal-
anib, sovuq suvli 0.1M fosfat buferi, pH 7.0 
eritmasi bilan aralashtirildi. Aralashmani 
gomogenizator yordamida quyuq mas-
sa holiga keltirildi. Hosil bo‘lgan massa 
steril marli yordamida filtrlandi va filtrat 
miqdori aniqlandi, jumladan fermentni 
fraksiyalab ajratib olish maqsadida erit-
maga ma’lum to‘yinish darajasigacha am-
moniy sulfat tuzi ((NH₄)₂SO₄) qo‘shildi 
[7]. Natijada, ferment ammoniy sulfat tuzi 
yordamida cho‘kmaga tushirildi. Hosil 
bo‘lgan gomogenatni 10,000 ayl/daqiqa 
tezlikda 15-20 daqiqa davomida sentrifu-
ga qilindi va ekstraktni ajratib olish uchun  
filtr qog‘ozi yoki steril marli orqali filtr-
landi. Hosil bo‘lgan cho‘kmani  yana fos-
fat buferida (pH 7.0) eritmasi bilan dializ 
uchun tayyorlandi. Dializ uchun tayyor-
langan eritma dializ haltasiga solindi. Hal-
ta + 4°C haroratda 24 soat davomida dializ 
qilindi. Dializ fosfat buferi eritmasida har 
6 soatda almashtirildi. Dializdan so‘ng fer-
ment tozalik darajasi ancha yaxshilandi.  
Dializ usuli orqali kichik molekulalar bi-
lan tuzlardan tozalandi. β-galaktosidazani 
ajratib olish uch xil usulda amalga os-
hirildi: sovuq suvli, ishqoriy (pH 8,0) va 
fermentativ ekstraksiya. Ferment faolligi 
standart kolorimetrik usulda aniqlanib, 
pH (5,0–8,0) va harorat (25–45 °C) omil-
larining ta’siri baholandi.Olingan nati-
jalarga ko‘ra, ekstraksiya usullari orasida 
fermentativ usul β-galaktosidazaning eng 
yuqori faolligini ta’minladi. Sovuq suvli 
ekstraksiyada ferment faolligi 4,5 U/mg, 
ishqoriy usulda esa 5,9 U/mg ni tashkil 
etdi. Fermentativ ekstraksiyada esa ush-
bu ko‘rsatkich 8,2 U/mg ga yetdi. Ferment 
faolligining maksimal qiymati pH 6,5 va 
37 °C haroratda kuzatildi, bunda ferment-

ning barqarorligi ham yuqori bo‘ldi. Toza-
langan β-galaktosidazani fermenti liofil 
quritgich yordamida toza, faol kukun holi-
da olinadi [8,9].

Natijalar va muhokama. Tadqiqot 
obyekti sifatida mahalliy no‘xat (Cicer ari-
etinum) urug‘lari tanlandi. Eng zamonaviy 
usullaridan yuqori samarali suyuqlik xro-
motografiyasini qo‘llagan holda no‘xat (Ci-
cer arietinum) quruq ekstrakti tarkibidagi 
suvda eruvchi vitaminlar miqdori quyida-
gi tartibda aniqlandi. Ajratib olingan ajrat-
maning tarkibidagi vitaminlar yuqori sa-
marali suyuqlik xromotografiyasi  (YuSSX)  
yordamida aniqlandi [10].

Suvda eruvchan vitaminlar 1mg/ml 
konsentratsiyali ishchi eritmalari tayyor-
lab olindi. Buning uchun har bitta vitamin 
standartidan analitik tarozida 50,0 mg 
aniq tortma tortib olinadi va 50 ml o‘lcha-
gich kolbaga 40 foizli etanolda eritildi va 

chizig‘igacha to‘ldirildi [11].
Adabiyotlarda suvda eruvchi vita-

minlarni yuqori samarali suyuqlik xromo-
tografiyasi (YuSSX) bilan aniqlashda ely-
uent sifatida fosforli, asetatli bufer siste-
malari va asetonitrildan foydalanilgan. 
Biz asetatli bufer sistemasi hamda aseto-
nitrildan foydalandik. 

Xromotografiya sharoitlari:
- Xromotograf Agilent-1200 (avt-

odozator bilan jihozlangan)
- Kolonka Exlipse XDB C 18 (teskari 

fazali), 5 mkm, 4,6 x250mm
- Diod matritsali detektor (DAD), 250 

nm identifikatsiya qilindi.
- Oqim tezligi 0,8 ml/min termostat 

harorati 25°C
Eluyentni vaqt birligi ichida atsetat 

buferi hamda atsetonitril konsentratsi-
yasining o‘zgarish dinamikasi quyidagi 
jadvalda keltirildi. 

1-jadval 

Eluyentni vaqt birligi ichida atsetat buferi hamda atsetonitril 
konsentratsiyasining o‘zgarish dinamikasi

t/r Vaqt (min) Аsetat bufer: asetonitril

1. 0-5 96:4

2. 6-8 90:10

3. 9-15 80:20

4. 15-17 96:4

Xromotografga dastlab, ishchi standart eritmalar, keyinchalik tayyorlangan ishchi 
eritmalar kiritildi. Quyida ishchi standart vitamin eritmalari hamda no‘xat namunasi 
tarkibidagi vitaminlarning yuqori samarali suyuqlik xromotografiyasi (YuSSX) 
qurilmasi yordamida olingan xromotagrammasi keltirildi.

1-rasm. Vitaminlar ishchi  
standart namunasining 

xromotagrammasi

2-rasm. No‘xat (Cicer arietinum) 
o‘simligidan ajratib olingan quruq ekstrakt 

fermentining tarkibidagi vitaminlarning 
YuSSX xromotagrammasi

1-rasmda Vitaminlar ishchi standart namunasining xromotagrammasi keltirilgan, 
2-rasmda mos ravishda No‘xat (Cicer arietinum) o‘simligidan ajratib olingan quruq eks
trakt fermentining tarkibidagi vitaminlarning YuSSX xromotagrammasi tasvirlangan. 

2-jadval

Ajratib olingan ajratmaning tarkibidagi vitaminlar yuqori samarali  
suyuqlik xromotografiyasi  (YuSSX)  yordamida  tarkibidagi suvda eruvchi 

vitaminlar tahlili natijalari miqdori 2-jadvalda berilgan

Vitamin
Standart

Vitamin
No‘xat

Konsentratsiya mg Konsentratsiya mkg/gr

B1 0.45–0.5 B1 10.34

B-2 0.2–0.26 B-2 45.71

B-6 0,30–0,38 B-6 8.88

B-9 206–290 B-9 90.71

B-3 1,54–2,00 B-3 16.25

β-karotin 67 C 35.56

Yuqorida keltirilgan 2-jadvaldan ko‘rinib turibdiki, Yuqori samaradorlikka ega 
bo‘lgan suyuqlik xromatografiyasi usuli yordamida no‘xat namunasi tarkibidagi suvda 
eruvchi vitaminlarning miqdori aniqlandi. Olingan natijalar no‘xat urug‘lari turli biologik 
faol vitaminlarga boy ekanligini ko‘rsatdi.Tahlil natijalariga ko‘ra, no‘xat tarkibida eng 
yuqori miqdorda B9 vitamini (folat kislotasi) aniqlanib, uning konsentratsiyasi 90,71 

mkg/g ni tashkil etdi. Folat kislotasi 
organizmda nuklein kislotalar sintezi, 
hujayralarning o‘sishi va rivojlanishi 
hamda qon hosil bo‘lish jarayonlarida 
muhim rol o‘ynaydi. Shu sababli no‘xat B9 
vitaminining yaxshi tabiiy manbalaridan 
biri hisoblanadi.

Vitaminlar orasida ikkinchi yuqori 
ko‘rsatkich B2 vitamini (riboflavin) ga 
tegishli bo‘lib, uning miqdori 45,71 mk-
g/g ni tashkil etdi. Riboflavin organizmn-
ing energiya almashinuvida, oksidlan-
ish-qaytarilish reaksiyalarida hamda asab 
tizimi faoliyatida muhim ahamiyatga ega. 
Shuningdek, no‘xat tarkibida C vitamini 
(askorbin kislotasi) ham sezilarli miqdor-
da mavjud bo‘lib, uning konsentratsiyasi 
35,56 mkg/g ga teng ekanligi aniqlandi. 
C vitamini kuchli antioksidant xususiyat-
ga ega bo‘lib, immun tizimini mustahka-
mlashda va erkin radikallarning zararli 
ta’siridan hujayralarni himoya qilishda 
muhim rol o‘ynaydi. B3 vitamini (niat-
sin) miqdori 16,25 mkg/g ni tashkil etdi. 
Ushbu vitamin uglevod, yog‘ va oqsillar al-
mashinuvida ishtirok etib, energiya hosil 
bo‘lish jarayonlarini qo‘llab-quvvatlaydi. 
B1 vitamini (tiamin) ning konsentratsi-
yasi 10,34 mkg/g bo‘lib, u asab tizimining 
normal faoliyati va uglevodlar almashinu-
vi uchun zarur hisoblanadi.

Tahlil natijalariga ko‘ra, eng kam 
miqdorda B6 vitamini (piridoksin) aniq
lanib, uning konsentratsiyasi 8,88 mkg/g 
ni tashkil etdi. Biroq ushbu ko‘rsatkich 
ham no‘xatning biologik qiymatini oshi-
ruvchi omillardan biri hisoblanadi, chun-
ki B6 vitamini aminokislotalar almashi-
nuvi va gemoglobin sintezida muhim rol 
o‘ynaydi. Umuman olganda, olingan nati-
jalar no‘xat urug‘lari suvda eruvchi vita-
minlarning, ayniqsa B guruhi vitaminlari 
va C vitaminining muhim manbai ekanlig-

ini ko‘rsatdi. Ayniqsa, B9 va B2 vitaminla
rining yuqori miqdorda aniqlanishi no‘xat-
ning oziqaviy va biologik qiymati yuqori 
mahsulot ekanligini tasdiqlaydi. Ushbu 
natijalar no‘xatdan funksional oziq-ovqat 
mahsulotlari ishlab chiqarishda hamda 
biologik faol moddalarga boy xomashyo 
sifatida foydalanish imkoniyatlarini ken-
gaytiradi. Jadval ma’lumotlaridan ko‘rin-
ib turibdiki, vitaminlar miqdori bo‘yicha 
quyidagi ketma-ketlik kuzatildi: B9 > B2 > 
C > B3 > B1 > B6. Bu esa no‘xatning, ayniq-
sa, folat va riboflavin manbai sifatidagi 
ahamiyati yuqori ekanligini ko‘rsatadi.

Xulosa. O‘tkazilgan tadqiqot natijalar-
iga ko‘ra, no‘xat (Cicer arietinum)  o‘sim-
ligidan  ajratib olingan quruq ekstrakti 
tarkibidagi suvda eruvchi vitaminlarni 
yuqori samarali suyuqlik xromatografi-
yada usulidan foydalanib oʻtkazildi.Unga 
ko‘ra, namunalar tarkibida vitamin B9  
90,71 mkg/gr miqdorda eng yuqori ekan-
ligi, hamda B1 10,34; B2 45,71; B3 16.25; 
B6 8.88; C 35,56; miqdorda ekanligi 
aniqlandi. Bu esa, o‘z o‘rnida ajratib olgan 
na’munamizning yuqoriligini tasdiqladi.

Olingan ma’lumotlar davomida No‘xat 
(Cicer arietinum) o‘simligi urug‘idan olin-
gan quruq ekstrakt tarkibidagi suvda 
eruvchi vitaminlar tarkibini va ularning 
miqdorini aniqlandi va mahalliy o‘simlik 
xomashyosidan olish va uni oziq-ovqat 
hamda farmatsevtika sanoatida qo‘llash 
imkoniyatlarini kengaytiradi.

Аннотация. В настоящее время в 
мире стремительно развивается лечение 
различных заболеваний с использованием 
лекарственного растительного сырья. 
Поэтому в данной научной статье был 
проведен количественный анализ содер-
жания водорастворимых витаминов в су-
хом экстракте, выделенном из растения 
нут (Cicer arietinum). Исследование про-
водилось методом высокоэффективной 
жидкостной хроматографии (ВЭЖХ) для 
определения водорастворимых витами-
нов, анализ водорастворимых витаминов 
в экстракте и идентификация витами-
нов B1, B2, B3, B6, B9 и C. Согласно полу-
ченным результатам, в сухом экстрак-
те, выделенном из растения нут (Cicer 
arietinum), были идентифицированы ви-
тамины B1, B2, B3, B6, B9 и C.

Ключевые слова: нут (Cicer arietinum), 
сухой экстракт, высокоэффективная 
жидкостная хроматография (ВЭЖХ), во-
дорастворимые витамины B1, B2, B3, B6, 
B9 и C.	

WATER-SOLUBLE VITAMINS IN 

Abstract. Currently, the treat-
ment of various diseases with medici-
nal plants is rapidly developing in the 
world. Therefore, in this scientific arti-
cle, a quantitative analysis of the con-
tent of water-soluble vitamins in the 
dry extract isolated from the Chickpea 
(Cicer arietinum) plant was conduct-
ed. The study was conducted using the 
high-performance liquid chromatogra-
phy (HPLC) method to determine the 
water-soluble vitamins in the extract. 
The analysis revealed the presence of vi-
tamins B1, B2, B3, B6, B9, and C. Accord-
ing to the results obtained, vitamins B1, 
B2, B3, B6, B9, and C were identified in 
the dry extract isolated from the Chick-
pea (Cicer arietinum) plant. 

Keywords: Chickpea (Cicer ariet-
inum), dry extract, high-performance 
liquid chromatography (HPLC), wa-
ter-soluble vitamins B1, B2, B3, B6, B9, 
and C.


